
Aiqzi peq nal awlkheuqpeof ve lir

—. Thorma lie Aigzi peq nal le?

Aiqzi peq nal yishawr thar qot ve qo Aiqzi peq nal lie paw yar la kal keuq lal ve madhet,chaw
paw yar la ghawrnawq tedceol le ve awllaw cawl shief Aiqzi peq nal nal tawrma did gie ve anal.
Chaw anal thar khaf ve awlxad phawd awllaw tawt ve, madbid keol cawl. Aiqzi peq nal lie tedceol ve
nal cietiq madhet, chaw ve awlto thar te lul ve lie ghalphawd—chiphawd nal ve lie tedceol le anal kal
tawt la peuq ve yol. Chi tedceol anal nal ve awlmie lie kadlad lir awlmapeof yied lie “AIDS” phut
ngaf lal ve. Tedphal tho maf ve lirqot ghaw mawl ve “AIDS” chi lie Aiqzi peq nal thar qot taf ve yol.
Aiqzi peq nal chaw lie chaw thar cie did gie dar ve. Aiqzi peq nal nal tawrma did gie qhawrnawq,
chaw awlto ghaw anal thar khaf xad tul awlxad lul peol, nal thar khaf ve awlxad xal lal xal nud,
qhawrnawq nal thar khaf ve awlxad ciq kal madcawl, madchui ve anal tawt la lie gu dar ve haf jad,

nal paf nal ve awlnu nal xa ve qhashuif, nal si ve mad jad.

— . Aigzi peq nal awllogma lie yadmid hawqqghat tedgie rir qo gie la ve tedceol, peol
lie sif thar gie ve tedceol, awl-e awlyad thar gie ve chi shiet ceol phawd did gie ve.
® Milgeul ghod. hawqqghat yadmid tedgie chied cawd lie Aiqzi peq nal did gie peuq jad ve




awlloqma yol. Rir ve xal mad qo did gie ve xal—eof.
® Turphed dawl paf xur tedgie yied ve sif thar Aiqzi peq nal did gie ve awllogma kawt keol yol.
@ Sif jut keo ve madhet lie Aiqzi peq nal nal tawrma did gie taf ve sif madhet lie sif te taf ve
natzhid yied qo Aiqzi peq nal did gie la ve awltiel—eof jad.
®Shiet  feof ve ted feof yadmid ma Aiqzi peq nal nal tawrma did gie taf lie yad hu ve yad paw

ve lie yad cuq taw ve Aiqzi peq nal yad—ieq thar did gie pid la.

=. Aigzi peq nal nalpaf gie Aigzi peq nal nal tawrma did gie ve awlni-awlhaq kawq
ve lie kaq te keol tedgie ve qo Aigzi peq nal mad did gie peoq.

Kaq te ve lie awlni—awlhaq kawq ve awlqhaw, Aiqzi peq nal nalpaf lie Aiqzi peq nal nal tawrma
did gie paf gie tudshul ca thawd heot (pahaq qo larqawf caq, quqtat dar tedgie—awf cad ve yied tul
mawddqheo tedgie yul yied ve tedxeul) Aiqzi peq nal madgie peu.

® Aiqzi peq aqqar yil ve meo keul lie teq—huaq ci, awf te cad thad yied tul mawdjel, rir keol
igkat luaid keol, madhet lie tedgie iqkat hieq keol tedxeul mawd mad did gie peuq.

@ Zif ve lie haqthid meol ve Aiqzi peq nal madgie peuq.

@ Peuq pheudshe tedxeul cher ve Aiqgzi peq mad did gie peuq.



M . Niemawd yadmawd nal xa ve tednar shif qo tednar gu, chighe qo Aiqgzi peq nal
did gie la ve ciq yawd.

® Niemawd yadmawd nal cawl ve lie nal madcawl ve kieq aiqzi peq nal did gie peuq jad. Nie
mawd yadmawd biel nal ve lawt nal ve tedxeul chaw aiqzi peq nal did gie peuq jad, peol lie nal
tawrma awlnu chaw thar did gie peuq jad. Chi pataw, meoq te lie tedceol le niemawd yadmawd nal ve

meoq ca gu dar, chighe qo Aiqzi peq nal xa ve ciq yawd lie did gie ve kal ciq yawd.

F . xor tedgie yied Turphed jut keo ve lie Aigzi peq nal did gie ve awllogma lal keol
yol, chi pataw Turphed tad thawd, coha thar harshag.

® Turphed dawl ve lie fal thar te yar ve tedmal te ghad yol, Turphed dawlpaf midghad awlto lie
coha thar haif keol—eof jad ve cie madhet, peol lie agkhaw ve chaw lie sheoq-huiq thar kal haif
keol—eof jad. Turphed thar mawl qo veod liel phaw, chighe qo Turphed dawl ve pataw Aiqzi peq nal
did gie la ve thar fal ve awlloqma yol.

® Xor tedgie yied ve, yied cawd qo kiel ve xor madhet lie shiaotur kawq ve xor yied, chighe qo

Turphed dawl ve pataw Aiqzi peq nal did gie la ve thar yawd ve dar keol yol.




s AR CRFH R GEEE” , RXHEBEAIDS.

Aiqzi peq nal ve awlloqma lie “Aiqzi peq nal lie paw yar la kal keuq lal ve madhet, chaw
paw yar la qghawrnawq tedceol le ve awllaw cawl shiel Aiqzi peq nal nal tawrma did gie xa ve
anal. Chaw anal thar khaf ve awlxad phawd awllaw tawt ve, madbid keol cawl. Aiqzi peq nal
lie tedceol ve nal cietiq madhet, chaw ve awlto thar te lul ve lie qghalphawd—chiphawd ve. nal
ve lie tedceol le anal kal tawt la peoq ve yol.” kadlad lir awlmapeof awlmie lie “AIDS”.

Aiqzi peq nal nal tawrma chaw anal thar khaf ve awlxad te lul cawd, chaw awlto nal thar

khaf ve awlxad madcawl, tedceol le anal lie gudpeu nal did gie.

Aiqzi peq nal nal tawrma did gie paf, yarqhad nal law madtawt shel ve chaw lie nal did

gie paf mie ve.

| Aiqzi peq nal nal tawrma did gie paf nal khaf ve awlxad awltiel lul jad lie nal ciq ciq ca

l gie kal khaf madxad thad, nal tawrma did gie paf xal lal xal Aiqzi peq nal paf phier ve.

Aiqzi peq nal tawrma pud paf lie nal paf kal madqot, did gie la ve miel.

Aiqzi peq nal did gie ve awlkheuqpeof lie Aiqzi peq nal paf lie nal mad jawl ve Aiqzi

peq nal nal tawrma did gie paf.

Aiqgzi peq nal lie Aiqzi peq nal tawrma thar lal ve, si mad jad ve tedceol nal, did gie

peuq jad ve tedceol nal.



